Дополнет Предлог на
Закон за изменување и дополнување на Законот за основање на Јавното претпријатие Македонска радиодифузија

Член 1


Во Законот за основање на Јавното претпријатие Македонска радиодифузија ("Службен весник на Република Македонија" број 6/98 и 98/00) во член 2 став 1, точката се брише и се додаваат зборовите: "во областа на електронските комуникации."

Ставот 2 се менува и гласи: 

"Јавното претпријатие Македонска радиодифузија дејноста ја врши под услови и начин определен со Законот за радиодифузна дејност, Законот за електронски комуникации, Законот за јавни претпријатија, со овој  закон и други закони."





   Член 2

Членот 5 се менува и гласи: 

" Дејности на Јавното претпријатие се:

· пренос и емитување на програмските сервиси на јавниот радиодифузен сервис Македонска радиотелевизија (во понатамошниот текст: МРТ) на целата територија на Република Македонија;

· пренос и емитување на програмскиот сервис наменет за активностите на Собранието на Република Македонија на целата територија на Република Македонија;

· развој, проектирање, изградба, одржување и употреба на јавни електронски комуникациски мрежи и средства и обезбедување на јавни електронски комуникациски услуги и 
· контрола и мерење на квалитетот и покриеноста на територијата на Република Македонија со радио и телевизиски сигнали емитувани од МРТ, како и контрола и мерење на пречки од други радиодифузни станици. "





   Член 3 

Во членот 6 по алинејата 3 се додава нова алинеја 4 која гласи : 


" - транспарентност  и недискриминација во работењето; "


Алинеите 4 и 5 стануваат алинеи 5 и 6.

Член 4


Членот 7 се менува и гласи:

"Јавното претпријатие дејностите утврдени во член 5 алинеја 1 и 2 од овој закон ги врши преку: 


- три радио мрежи на ултра кратки бранови ( ВХФ/ФМ );


- една радио мрежа на средни бранови ( СБ );


- три телевизиски мрежи ( ВХФ и УХФ );

- дигитален мултиплекс ( ДВБ – Т ) и


- мрежа на микробранови аналогни и дигитални преносни врски."

Изградбата на мрежата од став 1 алинеја 4 на овој член наменета  за пренос и емитување на програмските сервиси на МРТ и за пренос на програмскиот сервис наменет за емитување на активностите на Собранието на Република Македонија ја врши Јавното претпријатие врз основа на студија за изградба на дигитална мрежа одобрена од Владата на Република Македонија. "

Член 5


Во членот 9 зборовите "Одбор за контрола " се заменуваат со зборовите "Надзорен одбор за контрола на материјално-финансиското работење".

Член 6

Во член 10 ставот 2 се менува и гласи:


"Членовите на  Управниот одбор ги именува и разрешува Владата на Република Македонија.


По ставот 2 се додава нов став 3 кој гласи:


 "За член на Управен одбор може да биде именувано лице кое има завршено високо образование од областа на електротехничките науки, правото или економијата со работно искуство над пет години и со посебни знаења од областа на радиодифузијата и електронските комуникации, а притоа имајќи ја предвид соодветната застапеност на припадниците на заедниците. "


Ставовите 3, 4 и 5 стануваат ставови 4, 5 и 6.

Член 7

Членот 11 се менува и гласи:

"Управниот одбор на Јавното претпријатие ги врши следниве работи:


- го донесува Статутот на Јавното претпријатие по претходна добиена согласност од Владата на Република Македонија 


- го донесува Правилникот за внатрешна организација и другите акти на Јавното претпријатие


-  ја усвојува Годишната програма  за работа  и  развој на Јавното претпријатие по предходно добиена согласност од Владата на Република Македонија;

одлучува за употреба на средствата остварени со работењето на Јавното претпријатие и покривање на загубите по претходно добиена согласност од Владата на Република Македонија; 


- ја усвојува годишната сметка по претходно добиена согласност од Владата на Република Македонија; 


- го усвојува годишниот извештај за работењето на Јавното претпријатие по предходно добиена согласност од Владата на Република Македонија;


- ги усвојува кварталните извештаи и шестмесечните извештаи за работа на Јавното претпријатие по претходно добиено мислење на Надзорниот одбор за контрола на материјално-финансиското работење;


- го усвојува Ценовникот на услуги на Јавното претпријатие по претходно добиена согласност од Владата на Република Македонија; 


- го избира и разрешува директорот на Јавното претпријатие врз основа на јавен конкурс;


-  донесува деловник за својата работа и


-врши други работи утврдени со Статутот на Јавното претпријатие."

Член 8


Членот 12 се брише.

Член 9

Членот 13 се менува и гласи:
"За вршење на контрола на материјално – финансиското работење на Јавното претпријатие се формира Надзорен одбор за контрола на материјално – финансиското работење (во натамошниот текст: Надзорен одбор) од пет члена. 

Мандатот на членовите на Надзорниот одбор не може да биде подолг од четири години.

Членовите на Надзорниот одбор ги именува, односно разрешува Владата на Република Македонија.

За членови на Надзорниот одбор може да се именуваат лица со високо образование кои поседуваат знаења и искуство од дејноста на финансиското и сметководственото работење.

Надзорниот одбор работите од својата надлежност ги врши во согласност со одредбите на Законот за јавните претпријатија, овој закон и Статутот на Јавното претпријатие."





  Член 10

По членот 13 се додава нов член 13-а кој гласи:




"Член 13-а
На членовите на Управниот Одбор и на Надзорниот Одбор им следува надоместок." 




Член 11


Во член 14 став 1 зборовите "именува односно разрешува Владата на Република Македонија, по претходно прибавено мислење од Советот за радиодифузија" се заменуваат со зборовите "избира односно разрешува Управниот одбор".


Во ставот 2 зборовите "има заменик кој се именува и разрешува, како и директорот" се заменуваат со зборовите "определи вработен кој во негово отсуство го заменува и го води тековното работење на Јавното претпријатие. "

Ставот 3 се менува и гласи: 
"Директорот се избира за време од четири години."

По ставот 3 се додаваат два нови става 4 и 5 кои гласат:

"За директор на Јавното претпријатие може  да биде избрано лице кое има завршено високо образование од областа на електротехничките науки, со работно искуство над пет години и со посебни знаења од областа на радиодифузијата и електронските комуникации.

Постапката на избор на директорот  поблиску се уредува со Статутот на Јавното претпријатие."





              Член 12

  Членот 15 се менува и гласи:
  " Директорот на Јавното претпријатие:

        - го застапува и претставува Јавното претпријатие;

        - ја организира работата на Јавното претпријатие;

        - го обезбедува спроведувањето на одлуките и заклучоците на Управниот одбор;

        - ја предлага програмата за работа и развој и учествува во спроведувањето на истата;
        - го предлага Статутот, Правилникот за внатрешна организација и другите акти на Јавното претпријатие;

         - го предлага Ценовникот на Јавното претпријатие; 

         - предлага критериуми за користење и располагање со средствата и употребата на средства остварени со работењето на Јавното претпријатие;

          -доставува квартални извештаи кои содржат показатели за финансиското работење до Владата на Република Македонија;

          - доставува шестмесечни извештаи до Управниот одбор; 
          - доставува годишен извештај за работењето на Јавното претпријатие до Владата на Република Македонија и 

          - врши други извршни работи во врска со работата и работењето на Јавното претпријатие утврдени со Сатутот.
Директорот за својата работа одговара пред Управниот одбор на Јавното претпријатие.

Директорот склучува договор со Управниот одбор за уредување на односите со Јавното претпријатие, со кој поединечно се утврдуваат правата, обврските и овластувањата согласно закон.

Во извештајот од став 1 алинеја 10 на овој член директорот е должен да достави податоци за видот и обемот на завршените работи при извршувањето на дејноста на Јавното претпријатие, како и податоци за финансиското работење во наведениот период.

Ако од извештајот за работењето се утврдат недостатоци и/или загуби во финансиското работење, директорот е должен истите да ги отстрани во наредните шест месеци.

Директорот на Јавното претпријатие се разрешува пред истекот на мандатот под услови и на начин утврдени со Законот за јавните претпријатија."






Член 13


Членот 16 се менува и гласи:

"Средствата за работењето и развојот на Јавното претпријатие се обезбедуваат од радиодифузната такса, Буџетот на Република Македонија, од приходите кои  се остваруваат со обезбедување на јавни електронски комуникациски услуги во кои не е опфатен преносот и емитувањето на програмските сервиси на МРТ, од кредитни средства, донации и од други извори во согласност со закон.     

Средствата за покривање на трошоците за развој, проектирање, изградба, одржување и употреба на јавните аналогни и дигитални  радиодифузни мрежи наменети за пренос и емитување на програмските сервиси на МРТ и за пренос на програмскиот сервис наменет за емитување на активностите на Собранието на Република Македонија се обезбедуваат од радиодифузната такса и средствата обезбедени за оваа намена во  Буџетот на Собранието на Република Македонија за што Јавното претпријатие е должно да изготвува посебен финансиски план за реализација на буџетските средства во соодветната година и извештај за реализираните буџетски средства добиени согласно овој план за определената финансиска година.

Обезбедувањето на јавните електронски комуникациски услуги кои не се наменети за вршење на пренос и емитување на програмските сервиси од став 2 од овој член, Јавното претпријатие ќе го врши со надомест по цени утврдени во Ценовник на Јавното претпријатие.

Јавното претпријатие е должно да води посебно сметководство за активностите поврзани со обезбедување на јавните електронски комуникациски услуги кои не се наменети за вршење на пренос и емитување на програмските сервиси од став 2 на овој член, на начин и постапка утврдени со Законот за јавни претпријатија и друг закон."





Член 14

По членот 16 се додава нов член 16-а кој гласи:




"Член 16-а
Ценовникот на Јавното претпријатие од член 16 став 3 на овој закон го усвојува Управниот одбор на Јавното претпријатие по предходно добиена  согласност од  Владата на Република Македонија.
„Јавното претпријатие пред усвојувањето на Ценовникот од став 1 на овој член, истиот го доставува на мислење до Агенцијата за електронски комуникации и до Комисијата за заштита на конкуренцијата. Доколку Агенцијата за електронски комуникации и Комисијата за заштита на конкуренцијата не го достават мислењето во рок од 15 (петнаесет) дена од денот на приемот на барањето за добивање на мислење, ќе се смета дека мислењето е позитивно.“
Ценовникот од став 1 на овој член се објавува на веб страната на Јавното претпријатие во рок од пет дена од денот на неговото влегување во сила. "





Член 15

Членот 17 се брише.




Член 16

Статутот на Јавното претпријатие ќе се усогласи со одредбите на овој закон во рок од три месеци од денот на влегувањето во сила на овој закон.
      Постојните договори за закуп склучени помеѓу Јавното претпријатие и корисниците на услугите во делот на одредбите за цените ќе се усогласат со Ценовникот од член 13 став 3 на овој закон во рок од шест месеци од денот на влегување во сила на истиот.


Доколку договорите за закуп не се усогласат во рокот од став 2 на овој член, истите престануваат да важат. 
     Средствата за изградба на дигиталниот мултиплекс (ДВБ – Т) од член 4 став 1 алинеја 4 од овој закон, се обезбедуваат од средствата обезбедени за оваа намена во Буџетот на  Република Македонија за соодветната година, во период од три години од влегувањето во сила на овој закон.
                                                 Член 17

    Со влегувањето во сила на овој закон му престанува мандатот на постојниот заменик директор на Јавното претпријатие.





Член 18

Овој закон влегува во сила осмиот ден од денот на објавувањето во "Службен Весник на Република Македонија".
Образложение

Матичното работно тело на Собранието, Комисијата  за транспорт, врски и екологија на седниците одржани на 3 и  16 февруари 2009 година и Законодавно-правната комисија на седницата одржана на 4 и 5 февруари 2009 година во второто читање на Предлог законот за изменување и дополнување на Законот за основање на Јавното претпријатие Македонска радиодифузија ги претресоа амандманите поднесени од група пратеници, при што ги усвоија  долунаведените амандмани кои се вградени во Дополнетиот Предлог на закон за изменување и дополнување на Законот за основање на Jавното претпријатие Македонска радиодифузија, и тоа:

1. Амандманот на членот 1 став 2 поднесен од пратениците Весна Бендевска, Радмила Шекеринска, Емилијан Станковиќ, Јани Макрадули, Маријанчо Николов, Менде Диневски, Андреј Петров, Славица Грковска Лошкова и Томе Чинговски, со кој зборовите „Законот за концесии и други видови на јавно приватно партнерство со овој и друг закон“ се заменуваат со зборовите „со овој закон и други закони“.


2. Амандманот на членот 12 за бришење на став 5 поднесен од пратениците Весна Бендевска, Радмила Шекеринска, Емилијан Станковиќ, Јани Макрадули, Маријанчо Николов, Менде Диневски, Андреј Петров, Славица Грковска Лошкова и Томе Чинговски.


Во  Дополнетиот предлог на закон за изменување и дополнување на Законот за основање на Jавното претпријатие Македонска радиодифузија се вградени:


- Амандманот на членот 14, за додавање на нов став 2 по ставот 1 на новиот член 16-а, поднесен од матичното работно тело Комисијата за транспорт, врски и екологија, кој го усвои и Законодавно-правната комисија;

- Изменетиот Амандман на членот 16 став 2 поднесен од матичното работно тело Комисијата за транспорт, врски и екологија, кој го усвои и Законодавно-правната комисија, со кој зборовите „два месеци“  и се заменуваат со зборовите „шест месеци“ и

- Амандманот на членот 16 став 2 поднесен од Законодавно-правната комисија  кој го усвои матичното работно тело Комисијата за транспорт, врски и екологија, со кој зборовите „член 10“ се заменуваат со зборовите „член 13 став 3“ .

Матичното работно тело на Собранието, Комисијата  за транспорт, врски и екологија и Законодавно-правната комисија не ги усвоија следниве амандмани поднесени од пратениците Весна Бендевска, Радмила Шекеринска, Емилијан Станковиќ, Јани Макрадули, Маријанчо Николов, Менде Диневски, Андреј Петров, Славица Грковска Лошкова и Томе Чинговски: Амандманот на членот 2 за менување на алинеја 3;  Амандманот за бришење на членот 6; Амандманот на членот 7 алинеја  8; Амандманот за бришење на членот 8; Амандманот на членот 11 за бришење на ставовите 1 и 2; Амандманот на членот 13 став 1 и за бришење на ставовите 3 и 4; Амандманот на членот 14 во новиот член 16-а; Амандманот на членот 14 во новиот член 16-а став 1; Амандманот за бришење на членот 15; Амандманот на членот 16 за бришење на ставовите 2 и 3; Амандманот за бришење на членот 17 и Амандманот на членот 18.


Матичното работно тело на Собранието, Комисијата  за транспорт, врски и екологија и Законодавно-правната комисија не го усвоија амандманот на членот 7 алинеи 1, 3, 4, 5, 6 и 8 поднесени од пратениците Весна Бендевска, Соња Мираковска, Радмила Шекеринска, Славица Грковска Лошкова, Роза Топузова Каревска, Менде Диневски,  Андреј Петров и Томе Чинговски.

 


Матичното работно тело на Собранието, Комисијата  за транспорт, врски и екологија и Законодавно-правната комисија не ги усвоија следниве амандмани поднесени од пратениците Весна Бендевска, Радмила Шекеринска, Роза Топузова Каревска, Менде Диневски,  Андреј Петров, Славица Грковска Лошкова и Томе Чинговски:  Амандманот на членот 9 став 3 и Амандманот на членот 12 став 1 алинеја 10.

